
内容概要

《类证治裁》为清代医家林珮琴编著，首刊于咸丰元年。
全书八卷，设卷首一卷。
除卷首为论述医理外，其他各卷主要载内科、杂病、外科、五官科及妇科的各种疾病。
每一病下概要而明晰地论述了病因、病机、证候特点、脉象及选用的治法和方药。
同时附有医案。
本书的特点是理论联系实际。
    本书适合从事中医各科临床医师、中医院校师生及中医爱好者阅读、参考。

章节摘录

　　中风论治　　风为百病之长，故六淫先之，以其善行数变，受之者轻为感冒，重则为伤，最重则
为中，然有真中、类中，中血脉经络腑脏之辨。
　　西北高寒风劲，真气虚者，猝为所中，是名真中，《经》所谓中六腑五脏之俞也。
真中者，风邪在表，身痛拘急，宜汗，小续命汤，或疏风散。
风邪在经，口眼喁斜，偏枯疼痛，大秦艽汤，或愈风汤。
风邪入里，多滞九窍，唇缓便秘，口不能言，耳聋鼻塞目瞀，痰涎昏冒，宜下，三化汤，或麻仁丸。
　　东南痹湿酿热，真阴亏者，风自内生，虚阳上冒，亦致昏仆，是为类中，实与外风无涉，《经》
所谓阳之气以天地之疾风名之也。
类中者，痰多壅塞，捣萝卜子，以温汤和饮吐之。
脾虚呕痰者，六君子汤，异功散。
肾虚水泛为痰者，六味丸，或八味丸汤服。
中气虚者，补中汤。
阴虚者，补阴煎。
　　夫以地分真、类，谓真中者西北为剧，类中者东南为多，未可胶柱以谈也。
善乎！
石顽张氏之说日：尝诊西北中风者，验其喑痱遗尿，讵非下元之惫，当从事地黄、三生等饮乎？
喁僻不遂，讵非血脉之废，而从事建中、十全等汤乎？
东南类中，岂无六经形症见于外，便溺阻隔见于内，当从事续命、三化等汤乎？
是真通论矣。
其中血脉，则口眼喁僻。
中络，则肌肤不仁。
中经，则脊重不伸。
中腑，则肢节废，便溺阻。
中脏，则舌喑吐沫。
《金匮》分析既明，至《千金》引岐伯论中风，大法有四：一偏枯，半身不遂也；二风痱，四肢不收
也；三风懿，奄忽不知人，舌强不能言也；四风痹，诸痹类风状也。
迄乎河间主火，谓心火暴盛，肾水虚衰。
　　&hellip;&hellip;

